
PER DISA SHTESA DHE NDRYSHIME NE LIGJIN NR. 79/2017, “PER SPORTIN?”,
I NDRYSHUAR

Né mbéshtetje té neneve 78 dhe 83, pika 1, t€ Kushtetutés, me propozimin e Késhillit t¢ Ministrave,
KUVENDI
I REPUBLIKES SE SHQIPERISE
VENDOSI:
Né ligjin nr. 79/2017, “Pér sportin”, i ndryshuar, béhen kéto shtesa dhe ndryshime:
Neni 1

Né nenin 3 béhen kéto shtesa dhe ndryshime:

1. Pas pikés 6 shtohet pika 6/1 me kété pérmbajtje:

“6/1. “Fondacionet né fushén e sportit” jané organizata jofitimprurése t€ themeluara nga
institucionet publike, persona juridiké dhe fiziké, q¢ administrojné apo ushtrojné veprimtari sportive.
Fondacionet né fushén e sportit, t€ themeluara nga institucionet publike pérgjegjése né fushén e
sportit, mund té financohen nga buxheti i shtetit dhe burime té tjera té ligjshme.”.

2. Pika 9 ndryshohet si mé poshté:

“9. “Késhilli 1 Arbitrazhit Sportiv’” €shté organizaté e pavarur jofitimprurése, qé krijohet né formén
e qendrés, e cila drejton, autorizon, mbikéqyr, kontrollon dhe vendos pér zgjidhjen e
mosmarréveshjeve pér ¢éshtje t€ lidhura me sportin népérmjet trupave t€ gjykimit té
mosmarréveshjeve.”.

3. Pika 12 ndryshohet si mé poshté:

“12. “Komiteti Paralimpik Kombétar Shqiptar” éshté njé organizaté e pavarur jofitimprurése, e
cila drejton lévizjen paralimpike né Shqipéri.”.

4. Pas pikés 13 shtohet pika 13/1 me kété pérmbajtje:

“13/1. “Lévizja paralimpike” éshté organizim universal dhe i pérhershém pér individét me aftési
fizike té kufizuara dhe subjektet, qé jané frymézuar nga vlerat e olimpizmit né té pesta kontinentet e
qé€ kryhet nén autoritetin e Komitetit Paralimpik Ndérkombétar.”.

5. Pika 16 ndryshohet si mé poshté:

“16. “Organizaté sportive” éshté Komiteti Olimpik Kombétar Shqiptar, Komiteti Paralimpik
Kombétar Shqiptar, federatat sportive, Olimpiku Special Shqiptar, klubet sportive, shoqérité sportive
dhe shoqatat sportive dhe fondacionet né fushén e sportit, té cilat zhvillojné veprimtari sportive.”.

6. Pas pikés 17 shtohet pika 17/1 me kété pérmbajtje:

“17/1. “Olimpiku Special Shqiptar” éshté njé organizaté e pavarur jofitimprurése, e cila drejton
lévizjen olimpike speciale pér personat me aftési intelektuale té kufizuara né Shqipéri.”.

Neni 2

NEé nenin 6 pas pikés 4 shtohet pika 4/1 me kété pérmbajtje:



“4/1. Aktivitetet sportive né institucionet arsimore parauniversitare dhe né€ institucionet e arsimit
té larté organizohen jashté procesit mésimor edhe nga institucionet shtetérore dhe Komiteti Olimpik
Kombétar Shqiptar me projekte pér zhvillimin e sportit.”.

Neni 3

NEé nenin 11 shtohen shkronjat “a/17, “a/2” dhe “c/1” me kété pérmbajtje:
“a/1. Komiteti Paralimpik Kombétar Shqiptat;
a/2. fondacionet né fushén e sportit;

c/l Olimpiku Special Shqiptar.”.
Neni 4
Neni 13 ndryshohet si mé poshté:
“Neni 13
Financimi i organizatave sportive dhe i aktiviteteve sportive ndérkombétare

1. Komiteti Olimpik Kombétar Shqiptar, Komiteti Paralimpik Kombétar Shqiptar, Organizata
Kombétare Antidoping, Olimpiku Special Shqiptar, federatat sportive, Késhilli i Arbitrazhit Sportiv
dhe fondacionet sportive me themelues institucionet publike pérgjegjése né fushén e sportit
financohen me fonde té dhéna nga buxheti i shtetit né formé transferte, si dhe nga burime t€ tjera té
ligjshme.

2. Komiteti Olimpik Kombétar Shqiptar, Komiteti Paralimpik Kombétar Shqiptar, Organizata
Kombétare Antidoping, federatat sportive olimpike, fondacionet sportive me themelues institucionet
publike pérgjegiése né fushén e sportit dhe Késhilli i Arbitrazhit Sportiv financohen nga buxheti i
shtetit né formé transferte. Kriteret dhe procedurat e shpérndarjes sé grantit pércaktohen me vendim
té Késhillit té Ministrave.

3. Ministria pérgjegjése pér sportin financon Komitetin Olimpik Kombétar Shqiptar, Olimpikun
Special Shqiptar, federatat joolimpike dhe fondacionet sportive me themelues institucionet publike
pérgjegjése né fushén e sportit, me projekte nga buxheti i saj né formé transferte pér veprimtari té
propozuara prej tyre. Kriteret, procedurat e aplikimit dhe té shqyrtimit, ményra e pérzgjedhjes sé
projekteve dhe procedura e financimit té tyre pércaktohen me vendim té Késhillit t& Ministrave.

4. Aktivitetet sportive me karakter ndérkombétar me impakt social, kulturor, ekonomik dhe turistik
né vend, né rastet kur vendoset té zhvillohen né Republikén e Shqipérisé me propozimin e ministrisé
pérgjegjése pér sportin, financohen sipas procedurave dhe kritereve qé pércaktohen me vendim té
Késhillit t¢ Ministrave.

5. Ministria pérgjegjése pér sportin monitoron e kontrollon né ményré periodike, sipas legjislacionit
buxhetor, veprimtariné dhe administrimin e transfertés sé buxhetit té shtetit né té gjitha organizatat
sportive, qé kané pérfituar nga fondet publike.”.

Neni 5

Pas nenit 14 shtohet neni 14/1 me kété pérmbajtje:



“Neni 14/1
Komiteti Paralimpik Kombétar Shqiptar dhe Olimpiku Special Shqiptar

1. Komiteti Paralimpik Kombétar Shqiptar dhe Olimpiku Special Shqiptar jané persona juridiké,
qé organizohen dhe funksionojné né zbatim té Kodit Civil t€ Republikés sé Shqipérisé dhe kuadrit
ligior pér organizatat jofitimprurése dhe e ushtrojné veprimtariné né pérputhje me Kartén Olimpike
dhe statutin e tij t€ miratuar nga ministri pérgjegjés pér sportin, pérpara kérkesés pér regjistrim né
gjykatén kompetente.

2. Komiteti Paralimpik Kombétar Shqiptar éshté organizata e vetme qé pérfagéson Lévizjen
Paralimpike Shqiptare, parimet e sé cilés jané t€ detyrueshme pér t'u zbatuar nga té gjithé anétarét e
saj. Komiteti Paralimpik Kombétar Shqiptar, né ushtrimin e veprimtarisé sé€ tij, mbéshtetet né parimet
e sistemit ndérkombétar té sporteve paralimpike dhe né rezolutat e udhézimet e nxjerra nga Komiteti
Paralimpik Ndérkombétar.

3. Olimpiku Special Shqiptar éshté organizata e vetme qé pérfaqéson Lévizjen Olimpike Speciale
Shqjiptare, parimet e sé€ cilés jané té detyrueshme pér t'u zbatuar nga té gjithé anétarét e saj dhe ushtron
veprimtariné né pérputhje me marréveshjen e licencés sé akreditimit t€¢ Olimpikut Special Botéror
“Special Olympics”.

4. Statuti dhe ndryshimet statutore té¢ Komitetit Paralimpik Kombétar Shqiptar dhe Olimpikut
Special Shqiptar miratohen nga ministri pérgjegjés pér sportin brenda 60 (gjashtédhjeté) ditéve nga
data e depozitimit. Pas kalimit té kétij afati, statuti dhe ndryshimet statutore konsiderohen té miratuara
né heshtje. Pas pérfundimit té késaj procedure, statuti dhe ndryshimet statutore regjistrohen né gjykaté.

5. Ministria pérgjegjése pér sportin njeh vetém njé Komitet Paralimpik Kombétar Shqiptar dhe
vetém njé Olimpik Special Shqiptar dhe asnjé organizaté tjetér nuk mund té ushtrojé atributet e tyre.

0. Né Komitetin Paralimpik Kombétar Shqiptar aderojné federatat shqiptare, shoqata, organizata
té tjera sportive dhe persona juridiké, qé né statut kané té pérfshiré veprimtari pér persona me aftési
tizike té kufizuara, té cilét plotésojné kushtet e pércaktuara né statutin e kétij komiteti.

7. Né Olimpikun Special Shqiptar mund té aderojné federatat shqiptare, ku kané té pérfshiré
olimpikun special dhe personat me aftési té kufizuara intelektuale, organizata té tjera sportive dhe
persona juridiké e fiziké, té cilét plotésojné dhe pranojné kushtet e pércaktuara né statutin e tij.” .

Neni 6

Pika 2 e nenit 24 ndryshohet si mé poshté:

“2. “Késhilli 1 Arbitrazhit Sportiv’” éshté organizaté e pavarur jofitimprurése, qé krijohet né formén
e qendrés, e cila drejton, autorizon, mbikéqyr, kontrollon dhe vendos pér zgjidhjen e
mosmarréveshjeve pér ¢éshtje t€ lidhura me sportin népérmjet trupave t€ gjykimit té
mosmarréveshjeve.”.

Neni 7

Né nenin 42 béhen kéto shtesa:

1. Pas pikés 1 shtohen pikat 1/1 dhe 1/2 me kété pérmbajtje:

“1/1. Lojérat olimpike speciale dhe veprimtarité me karakter olimpik special organizohen nga
Olimpiku Special Shqiptar.

1/2. Lojérat Paralimpike dhe veprimtarité me karakter paralimpik organizohen nga Komiteti
Paralimpik Kombétar Shqiptar.”.



2. Né pikén 3 pas fjaléve “Pér organizimin e lojérave olimpike” shtohen fjalét “olimpike speciale
dhe paralimpike “.

Neni 8

Né pikén 5 té nenit 44 pas fjaléve “sipas Konventés Evropiane Antidoping” shtohen fjalét “dhe
Agjencisé Botérore Antidoping”.

Neni 9
Pas nenit 58 shtohet neni 58/1 me kété pérmbajtje:

“Neni 58/1
Financimi i Késhillit t&€ Arbitrazhit Sportiv, i Komitetit Paralimpik Kombétar Shqiptar
dhe i Olimpikut Special Shqiptar

1. Olimpiku Special Shqiptar realizon ushtrimin e ploté té funksioneve dhe té kompetencave me
hyrjen né fuqi té kétij ligji, ndérsa financimi nga buxheti i shtetit fillon 9 (nénté) muaj pas hyrjes né
fuqgi té kétij ligji.

2. Késhilli i Arbitrazhit Sportiv realizon ushtrimin e ploté té funksioneve dhe té kompetencave,
brenda 12 (dymbédhjeté) muajve nga hyrja né fuqi e kétij ligji, ndérsa financimi nga buxheti i shtetit
fillon 24 (njézet e katér) muaj pas hyrjes né fuqi té kétij ligji.

3. Komiteti Paralimpik Kombétar Shqiptar realizon ushtrimin e ploté té funksioneve dhe té
kompetencave me hyrjen né fuqi té kétij ligji, ndérsa financimi nga buxheti i shtetit fillon 24 (njézet e
katér) muaj pas hyrjes né fuqi té kétij ligji.”.

Neni 10
Akte nénligjore

Aktet nénligjore né zbatim t€ nenit 4 t&é kétij ligji miratohen brenda 1 (njé€) viti nga hytja né fuqi e
tij.

Neni 11
Hyrja né fuqi

Ky ligj hyn né fuqi 15 dité pas botimit né Fletoren Zyrtare.
Miratuar né datén 26.6.2025.

Shpallur me dekretin nr. 252, daté 21.7.2025, t& Presidentit té¢ Republikés sé Shqipérisé,
Bajram Begaj.






